
ᐅᐍ ᐏᑕᒪᑫᐏᐣ ᐘᐸᑕᐦᐃᐍᒪᑲᐠ ᑲᐘᑫᐘᐦᑭᐣ ᑫᑯᓇᐣ, ᐃᐍ ᑲᔦ 
ᐅᔭᐏᐠ ᐁᑿ ᐱᐦᔑᑿᑎᓱᐏᓂᐠ ᒪᓂᑐᑕᑫᐏᓇᐣ, ᑲᐃᔑ ᐸᐯᔑᑯᐘᐨ 
ᐊᐏᔭᐠ ᑫᑭᐤᒋ ᐸᓯᑌᐍᐸᐦᐅᑯᐘᐨ ᑲᑭᔑ ᐘᐘᓀᐣᑕᒥᓭᐘᐨ᙮ ᐅᐍ 
ᑲᔭᔑᒋᓭᐠ ᑭᔭᔑᑎᓂᑲᑌ ᒋᑿᔭᑎᓂᑫᒪᑲᐠ ᐏᑕᒪᑫᐏᓇᐣ ᐃᐍ 
ᐅᒋ ᒪᒪᐤ ᓇᑐᑕᒪᑫᐏᓂᐠ ᐘᐍᓇᐦᒋᑫᐏᐣ᙮ ᑭᐡᐱᐣ ᑭᐣ ᓇᐣᑕ ᐊᐏᔭ 
ᑲᐏᒋᐦᐊᐨ ᐁᒧᐡᑐᐨ ᐘᐘᓀᐣᑕᒥᓭᐏᓂᓂ ᐁᑿ/ᓇᐣᑕ ᐁᓇᑕᐍᐣᑕᐠ 
ᐊᐏᔭᐣ ᒋᑭ ᐊᔭᒥᐦᐊᒋᐣ, ᐏᒋᐦᐃᐍᐏᐣ ᑕᑿᐣ ᐃᒪ ᐸᑯᓭᓂᒧᐏᐣ 
ᐃᐍ ᒥᓄᓭᐏᐣ ᒪᒋᑭᑐᐏᓂᐠ: 1-855-242-3310 ᓇᐣᑕ 
www.HopeForWellness.ca᙮

ᒣᑿᐨ 1936 ᒥᓂᑯᐠ 1981, ᐅᑯᒪᐏᐣ ᑲᓇᑕ ᐅᑭᐱᒼᐸᐣᑢᓇᐘ 
ᐊᑯᓯᐏᑲᒥᑯᐣ ᑲᑭᐏᒋᑲᑌᑭᐣ ᐃᒪ “ᐅᑯᒪᐏᓇᐠ ᐊᓂᔑᓂᓂᐏ 
ᐊᑯᓯᐏᑲᒥᑯᐣ”᙮ ᐅᒪ ᒪᒪᐤ ᓇᑐᑕᒪᑫᐏᓂᐠ ᑐᑕᒧᐘᐣ, Ann Cecile 
Hardy vᐊᐣ ᓯᓯᓫ ᐦᐊᕑᑎ ᑊ. ᑲᐃᔑ ᐅᑯᒪᐏᐨ ᐅᓇᑯᓂᑫᐏᓂᐠ 
ᐅᑕᔭᒥᑕᒪᑫ ᐅᒪ ᑲᓇᑕ  (ᐅᓇᑯᓂᑫᐏᑲᒥᑯᐠ ᒪᓯᓇᐦᐃᑲᐣ 
ᐊᑭᑕᓱᐣ᙮ T-143-18), ᐊᐏᔭᐠ ᑲᑭᐱᑎᑲᓇᑲᓄᐘᐸᐣ ᐃᒪ 
“ᐅᑯᒪᐏᓇᐠ ᐊᓂᔑᓂᓂᐏ ᐊᑯᓯᐏᑲᒥᑯᐠ” ᑭᓇᑐᑕᒪᐘᐠ ᑲᑭᔑ 
ᒪᓂᑐᑕᐘᑲᓄᐘᐨ ᓇᐣᑕ ᔓᓂᔭᐏᓇᐠ ᒋᐏᒋ ᑎᐸᐦᐊᒷᑲᓄᐘᐨ 
ᐃᒪ ᐅᒋ ᑲᓇᑕ ᐃᐍᓂ ᐅᒋ ᒪᓂᑐᑕᑫᐏᓇᐣ, ᒪᒥᑐᓀᐣᒋᑲᓂᐠ, 
ᐊᔭᒧᐏᓂᐠ, ᐅᔭᐏᐠ ᐁᑿ/ᓇᐣᑕ ᐱᐦᔑᑿᑎᓱᐏᓂᐠ ᒪᓂᑐᑕᑫᐏᓂᐠ, 
ᑲᑭ ᐃᓯᓭᐘᐨ ᒣᑿᐨ ᐃᒪ ᑲᑭᐱᑎᑲᓇᑲᓄᐘᐨ᙮ 

ᒣᑿᐨ ᓴᑭᐸᑲᐏᐱᓱᒼ 24, 2025, ᐅᑯᒪᐏᓇᐠ ᐅᓇᑯᓂᑫᐏᑲᒥᑯᐠ 
ᐅᑭᔕᐳᓇᓇᐘ ᒪᒪᐤ ᓇᑐᑕᒪᐏᓂᐠ ᐘᐍᓇᐦᒋᑫᐏᐣ 
ᓇᑯᑕᒪᑫᐏᓂᓂ᙮  ᐅᐍ ᐘᐍᓇᐦᒋᑫᐏᐣ ᓂᐦᐢᑕᐏᓂᑫᒪᑲᐣ 
ᑲᑭᔑ ᐏᓴᑫᐣᑕᒥᐦᐊᑲᓄᐘᐨ ᐊᐏᔭᐠ ᐃᒪ ᐊᑯᓯᐏᑲᒥᑯᐠ ᐁᑿ 
ᐁᑿᔭᑎᓇᒪᑫᒪᑲᐠ ᑎᐸᐦᐊᒪᑫᐏᓇᐣ, ᒥᓄᓭᐏᓂᐠ ᐏᒋᐦᐃᐍᐏᓇᐣ, 
ᐁᑿ ᑭᓌᑲᐡ ᔓᓂᔭᐏ ᐊᒋᑫᐏᓇᐣ ᑫᐏᒋ ᐏᒋᐦᐃᐍᓭᑭᐣ ᐃᒪ 
ᓇᑕᐏᐦᐃᐍᐏᓂᐠ, ᑭᑭᓄᐦᐊᒪᑫᐏᓂᐠ, ᓇᓇᑲᑕᐘᐸᒋᑫᐏᓂᐠ, 
ᐁᑿ ᑲᓄᑫᐏᓂᐠ᙮  

ᐅᐍ ᑐᑕᒪᐏᐣ ᑕᑕᐏᓭᓭ ᓇᒣᑿᐨ ᐅᐡᑭᔭᐦᑭᐏ ᐱᓱᒧᐘᐠ 
27, 2026᙮ ᑲᑭ ᐊᔑᒋᓭᐘᐨ ᐊᐏᔭ ᐘᐱᑿᓂᐏᐱᓱᒼ 27, 
2028 ᒥᓂᑯᐠ ᐃᓇᑭᓯᓂᐨ ᑕᐏᓭᓭᓂ, ᒋᐸᑭᑎᓇᒧᐘᐨ 
ᐅᒧᐡᑭᓀᐱᐦᐃᑫᐏᓂᐘᐣ ᑲᓇᑐᑕᒪᐘᐨ ᒋᑎᐸᐦᐊᒷᑲᓄᐘᐨ᙮ 

ᑫᑯᓀᐣ ᑿᔭᑎᓂᑲᑌᐠ ᐃᒪ ᒪᒪᐤ ᓇᑐᑕᒪᑫᐏᓂᐠ 

ᑲᐃᔑ ᐸᐯᔑᑯᓇᓂᐘᐠ ᑎᐸᐦᐊᒪᑯᓱᐏᓂᐠ ᐃᑵᓂᐘᐠ ᒪᔭᒼ ᑲᑭ 
ᐊᔑᒋᓭᐘᐨ ᐊᐏᔭᐠ 

ᒪᔭᒼ ᐁᐦᑕ ᑲᑭᔭᔑᒋᓭᐘᐸᐣ ᐊᐏᔭᐠ ᐅᑲᑭᑌᐱᓇᓇᐘ ᑲᐃᔑ 
ᐯᔑᑯᐘᐨ ᑎᐸᐦᐊᒪᑫᐏᓂᓂ ᐃᐍᓂ ᐅᒋ ᒪᒪᐤ ᓇᑐᑕᒪᑫᐏᓂᐠ 
ᐘᐍᓇᐦᒋᑫᐏᓂᐠ᙮

ᑫᑭᐏᒋ ᑌᐱᓂᑲᑌᐠ, ᒪᔭᒼ ᐊᐏᔭ ᑲᑭ ᐊᔑᒋᓭᐨ ᐁᑭ:

•	 �ᐱᑎᑲᓇᑲᓄᐨ ᐅᑯᒪᐏᓇᐠ ᐊᓂᔑᓂᓂᐏ ᐊᑯᓯᐏᑲᒥᑯᐠ ᒣᑿᐨ 
ᑲᑭᐱᒼᐸᐣᑢᐘᐸᐣ ᐅᑯᒪᐏᓇᐠ ᐊᓂᔑᓂᓂᐏ ᐊᑯᓯᐏᑲᒥᑯᐣ 
ᐃᑵᓂᐘᐠ ᐃᒪ ᐅᑯᒪᐏᓇᐠ ᑲᓇᑕ, ᐁᑿ,

•	 �ᐁᑭᒪᓂᑐᑕᐘᑲᓄᐘᐨ, ᐅᒪᒥᑐᓀᐣᒋᑲᓂᐘᐠ, ᐊᔭᒧᐏᓂᐠ, 
ᐅᔭᐏᐘᐠ ᐁᑿ/ᓇᐣᑕ ᐱᐦᔑᑿᑎᓱᐏᓂᐠ ᒪᓂᑐᑕᑫᐏᓂᐠ, 
ᒣᑿᐨ ᑲᑭᐱᑎᑲᓇᑲᓄᐘᐸᐣ ᐃᒪ ᐅᑯᒪᐏᓇᐠ ᐊᓂᔑᓂᓂᐏ 
ᐊᑯᓯᐏᑲᒥᑯᐠ᙮

ᑎᐸᐦᐊᒪᑯᓱᐏᓇᐣ $10,000 ᒥᓂᑯᐠ $200,000 ᒥᓂᑯᐠ ᑕᑭ 
ᑎᐸᐦᐃᑲᓂᐘᐣ, ᐊᐣ ᐱᑯ ᑲᑭ ᐃᓯᓭᑵᐣ ᐊᐍ ᒪᔭᒼ ᑲᑭ ᐊᔑᒋᓭᐨ 
ᐊᐏᔭ᙮

ᒪᔭᒼ ᑲᑭ ᐊᔑᒋᓭᐘᐨ ᐊᐏᔭᐠ ᑲᑭ ᐃᐡᑿᐱᒪᑎᓯᐘᐨ ᒣᑿᐨ ᓇᐣᑕ 
ᐃᐡᑿ ᐅᐡᑭᔭᐦᑭᐏᐱᓱᒼ 25, 2016, ᑕᑭᑌᐱᓂᑲᑌᓂ ᐃᒪ ᐅᒋ 
ᑲᐃᔑᑎᐯᐣᑕᑿᑭᐣ ᑫᑯᓇᐣ ᑲᐃᔑ ᐱᒧᒋᑫᓇᓂᐘᐠ᙮ 

ᑎᐯᐣᒋᑫᐏᓂᐠ ᑲᑭ ᐊᔑᒋᓭᐘᐸᐣ ᐊᐏᔭᐠ, ᑐᑲᐣ ᐏᒋᐘᑲᓇᐠ, 
ᐊᐘᔑᔕᐠ, ᐊᓂᐦᑯᑕᐸᓇᐠ ᓇᐣᑕ ᐅᐏᒋᔕᓄᒪᐠ ᐊᐍ ᐅᒋ 
ᑫᒍᐍ ᐊᐏᔭ ᑲᑭ ᐊᔑᒋᓭᐸᐣ, ᑲᐏᐣ ᒋᑌᐱᓇᒧᐘᐨ ᒋᑭᐯᔑᑯ 
ᑎᐸᐦᐊᒷᑲᓄᐘᐨ ᐃᐍᓂ ᒪᒪᐤ ᓇᑐᑕᒪᐘᐃᓂᐠ ᐃᒪ 
ᐘᐍᓇᐦᒋᑫᐏᓂᐠ᙮ 

ᒪᒪᐤ ᓇᑐᑕᒪᐏᐣ ᑲᐏᐣ ᒋᔭᔑᑎᓂᑲᑌᐠ ᑎᐸᐦᐊᒪᑯᓱᐏᓂᐠ ᐃᐍ 
ᒪᐡᑭᑭᐏᓇᐠ ᑲᑭᔑᐘᓂᑐᑕᑫᓇᓂᐘᑭᐸᐣ ᓇᐣᑕ ᑲᓇᑐᑕᒪᓂᐘᐠ 
ᐃᒪ ᐃᓀᑫ ᒪᐡᑭᑭᐏᓇᐠ ᓇᑕᐏᐦᐃᐍᐏᓂᐠ᙮ 

ᑭᐡᐱᐣ ᑲᑭᐱᑎᑲᓂᑯᐘᐸᓀᐣ ᐃᒪ ᐅᑯᒪᐏᓇᐠ ᐊᓂᔑᓂᓂᐏ ᐊᑯᓯᐏᑲᓂᑯᐠ, ᑭᑲᑭᐸᑭᑎᓇᐣ ᑭᒧᐡᑭᓀᐱᐦᐃᑫᐏᐣ ᑲᓇᑐᑕᒪᔭᐣ ᒣᑿᐨ 
ᒪᑕᑭᓯᐨ ᐅᐡᑭᔭᐦᑭᐏᐱᓱᒼ 27, 2026᙮ ᐁᑲ ᑲᑎᐸᐦᐃᑲᑌᑭᐣ ᐊᐸᒋᑕᐏᓇᐣ ᐁᑿ ᐏᒋᐦᐃᐍᐏᓇᐣ ᑕᑿᓄᐣ ᑫᐏᒋ ᐏᒋᐦᐃᑯᔭᓂᐣ᙮

ᑲᓇᑕ ᐅᑭᒪᐃᐧᐣ

ᑎᐸᐦᐃᑫᐃᐧᐣ
ᐊᓂᔑᓇᐯᐃᐧ ᐊᑯᓯᐃᐧᑲᒥᑯᐣ



ᑲᔦ ᑕᐡ ᑲᐃᔑ ᐸᐯᔑᑯᓇᓂᐘᐠ ᑎᐸᐦᐊᒪᑯᓱᐏᓇᐣ ᑲᑌᐱᓇᒧᐘᐨ 
ᒪᔭᒼ ᑲᔭᔑᒋᓭᐘᐨ, ᑲᑭᓇ ᐊᐏᔭᐠ ᑲᑭ ᐊᔑᒋᓭᐘᐨ ᑕᑭᐏᒋ 
ᐅᑎᓯᐘᐠ ᑲᔦ ᐸᐸᑲᐣ ᐏᒋᐦᐃᐍᐏᓇᐣ, ᑲᔦ: 

•	 �ᓇᑕᐏᐦᐃᐍᐏᓂᐠ ᔓᓂᔭᐣ ᑕᐏᒋᑿᔭᑎᓇᑲᓄ ᐊᐍ 
$150,000,000 ᑫᐏᒋ ᐏᒋᐦᐃᐍᓭᐨ ᓇᑕᐏᐦᐃᐍᐏᓂᐠ, 
ᒥᓄᓭᐏᓂᐠ, ᒪᒥᓄᓂᑫᐏᓂᐠ, ᑲᓇᐍᐣᑕᑿᑭᐣ ᐃᔑᑭᔑᐍᐏᓇᐣ, 
ᑭᑭᓄᐦᐊᒪᑫᐏᐣ ᐁᑿ ᑲᓄᑫᐏᓇᐣ ᑐᑕᒧᐏᓇᐣ;   

•	 �ᓇᓇᑲᑕᐘᐸᒋᑫᐏᓂᐠ ᐁᑿ ᑲᓄᑫᐏᓂᐠ ᔓᓂᔭ 
ᑕᐏᒋᑿᔭᑎᓇᑲᓄ ᐃᒪ $235,500,000 ᑫᐏᒋ ᐏᒋᐦᐃᐍᓭᐠ 
ᓇᓇᑲᑕᐘᐸᒋᑫᐏᓂᐠ ᐁᑿ ᑭᑭᓄᐦᐊᒪᑫᐏᓂᐠ ᐃᐍ ᐅᒋ 
ᐅᑯᒪᐏᓇᐠ ᐊᓂᔑᓂᓂᐏ ᐊᒼᑯᓯᐏᑲᒥᑯᐣ; ᐁᑿ, 

•	 �$150,000,000 ᔓᓂᔭᐣ ᑭᓇᑭᓭ ᐃᒪ ᐊᓂᔑᓂᓂᐏ 
ᐏᒋᐦᐃᐍᐏᓂᐠ ᑲᓇᑕ, ᐃᒪ ᑲᐃᔑ ᐘᐍᓇᐦᑌᑭᐣ 
ᐱᒧᒋᑫᐏᓇᐣ, ᒋᐏᒋᐦᐃᑯᐘᐨ ᑲᔭᔑᒋᓭᐘᐨ ᐊᐏᔭᐠ ᐃᒪ 
ᒥᓄᔭᐏᓂᐠ ᐁᑿ ᒥᓄᓭᐏᓂᐠ ᒥᓯᐍ ᐱᑯ ᑲᐃᔑᐱᒥᓭᐠ ᐃᐍ 
ᒪᒪᐤ ᓇᑐᑕᒪᑫᐏᐣ ᓇᑯᑕᒪᑫᐏᐣ᙮  

ᐊᐘᓀᐣ ᑫᑭᑌᐱᓇᐠ ᐃᐍᓂ ᑎᐸᐦᐊᒪᑯᓱᐏᓂᓂ?

ᑭᑕᑌᐱᓇᐣ ᐃᐍ ᑭᐡᐱᐣ:

•	 �ᐁᐱᑎᑲᓂᑯᔭᐸᐣ ᐃᒪ ᐯᔑᐠ ᐊᑯᓯᐏᑲᒥᑯᐠ 33 ᑲᑭᑕᓯᑭᐣ 
ᐅᑯᒪᐏᓇᐠ ᐊᓂᔑᓂᓂᐏ ᐊᑯᓯᐏᑲᒥᑯᐣ ᒣᑿᐨ 
ᑲᑭᐸᐱᒥᔭᐦᑭᐘᑭᐸᐣ ᑲᑭᐱᒼᐸᐣᑢᐘᐨ ᐅᑯᒪᐏᓇᐠ ᑲᓇᑕ, ᐁᑿ 

•	 �ᐁᑭᔑ ᐸᑲᒥᐡᑲᑯᔭᐣ ᑭᒪᒥᑐᓀᐣᒋᑫᐏᓂᐠ, ᐊᔭᒧᐏᓂᐠ, ᑭᔭᐏᐠ 
ᐁᑿ ᓇᐣᑕ ᐱᐦᔑᑿᑎᐓᐏᓂᐠ ᒪᓂᑐᑕᑫᐏᐣ (ᑲᐏᐣ ᐃᐍ 
ᒪᐡᑭᑭᐏᓇᐠ ᓇᑕᐏᐦᐃᐍᐏᓂᐠ) ᒣᑿᐨ ᑲᑭᐱᑎᑲᓂᑯᔭᐸᐣ᙮ 

ᑲᑭᓇ ᓂᐱᑌᓯᓇᐦᐃᑲᑌᐘᐣ ᐊᑯᓯᐏᑲᒥᑯᐣ ᐁᑿ ᑕᐦᓱᔭᐦᑭ 
ᑲᑭᐱᒼᐸᐣᒋᑲᑌᑿᐸᐣ ᑕᑿᓄᐣ ᐃᒪ www.IHSettlement.ca᙮

ᑎᐯᐣᒋᑫᐏᓂᐠ ᒪᒪᐤ ᓇᑐᑕᒪᐁᐏᓂᐠ ᑲᔭᔑᒋᓭᐘᐨ ᑲᐏᐣ ᒋ 
ᐃᓯᓭᓂᐠ ᒋᑭᐸᐯᔑᑯ ᑎᐸᐦᐊᒷᑲᓄᐘᐨ᙮ ᑕᑭᐏᒋ ᐅᑎᓯᐘᐠ ᐃᒪ 
ᐅᒋ ᓇᑕᐏᐦᐃᐍᐏᓂᐠ ᔓᓄᐃᔭᐏᓂᐠ, ᓇᓇᑲᑕᐘᐸᒋᑫᐏᓂᐠ ᐁᑿ 
ᑲᓄᑫᐏᓂᐠ ᔓᓂᔭᐏᓂᐠ, ᐁᑿ ᒥᓄᓭᐏᓂᐠ ᐏᒋᐦᐊᐏᓂᐠ᙮ 

ᐊᐣᑎ ᑫᑭᔑ ᐸᑭᑎᓇᒪᐸᐣ ᐃᐍ ᓇᑐᑕᒪᐏᐣ ᒧᐡᑭᓀᐱᐦᐃᑲᐣ? 

ᐅᐍ ᑐᑕᒪᐏᐣ ᑕᑕᐏᓭᓭ ᓇᒣᑿᐨ ᐅᐡᑭᔭᐦᑭᐏ ᐱᓱᒧᐘᐠ 27, 
2026᙮ ᒪᔭᒼ ᐃᑵᓂᐘᐠ ᒪᒪᐤ ᓇᑐᑕᒪᐏᓂᐠ ᑲᔭᔑᒋᓭᐘᐨ 
ᐊᐏᔭᐠ ᒣᑿᐨ ᒥᓂᑯᐠ ᐘᐱᑿᓂᐏᐱᓱᒼ 27, 2028, 
ᒋᑭᐸᑭᑎᓇᒧᐘᐨ ᑲᓇᑐᑕᒪᐘᐨ ᑎᐸᐦᐊᒪᑯᓯᓂ᙮

ᑫᑯ ᐏᑕᒪᑫᐏᓇᐣ ᑫᑿᔭᑎᓇᒪᐣ ᒧᐡᑭᓀᐱᐦᐃᑫᔭᐣ ᐃᐍ ᐅᒋ 
ᓇᑕᒪᑫᐏᐣ? 

ᓇᑐᑕᒪᑫᐏᐣ ᒧᐡᑭᓀᐱᐦᐃᑲᓂᑭᐣ ᑲᑵᑎᐍᒪᑲᐣ ᐏᑕᒪᑫᐏᓇᐣ 
ᑫᐏᒋᐏᒋᐦᐃᐍᓭᐠ ᑫᒋᓇᐨ ᑌᐻ ᐃᐍ ᑭᐣ ᑲᐏᑕᒪᑯᓯᔭᐣ, 
ᑲᑭᐱᑎᑲᓂᑯᔭᐸᐣ, ᐁᑿ ᒪᒪᔭᒼ ᐏᑕᒪᑫᐏᓇᐣ ᑲᑭ ᐃᔑᓭᔭᐣ  
ᐃᒪ ᐅᑯᒪᐏᓇᐠ ᐊᓂᔑᓂᓂᐏ ᐊᑯᓯᐏᑲᒥᑯᐠ᙮ ᑿᔭᐨᑎᓇᐣ : 

•	 ᐅᑯᒪᐏᓇᐠ ᑲᐏᒋᓭᐠ ᑭᐏᑕᒪᑯᐘᓯᓇᐦᐃᑲᓀᐦᐢ 

•	 ᑭᑎᔑᓂᑲᓱᐏᐣ ᐁᑿ ᑫᐏᒋᑌᐱᓂᑯᔭᐣ 

•	 �ᐊᐣᑎ ᐅᑯᒪᐏᓇᐠ ᐊᓂᔑᓂᓂᐏ ᐊᑯᓯᐏᑲᒥᑯᐠ 
ᑲᑭᔑᐱᑎᑲᓂᑯᔭᐸᐣ 

•	 ᓇᐣᑕ ᐱᑯ ᒋᑭᐨ ᑲᑭᔑᑭᔑᑲᑭᐸᐣ ᒣᑿᐨ ᑲᑭᔑᐱᑎᑲᓂᑯᔭᐸᐣ 

•	 �ᐏᑕᒪᑫᐏᓇᐣ ᐃᐍ ᐅᒋ ᑲᑭᔑᐏᓴᑫᐣᑕᒥᐦᐃᑯᔭᐣ, ᑭᓂᑯ 
ᑭᑎᑭᑐᐏᓇᐣ᙮ 

•	 �ᑭᐡᐱᐣ ᐸᑭᑎᓇᒪᐣ ᓇᑐᑕᒪᐏᐣ ᐊᐍ ᐅᒋ ᐊᐏᔭ ᑲᑭ ᐃᐡᑿ 
ᐱᒪᑎᓯᐨ, ᓇᐣᑕ ᐊᐍ ᐊᐏᔭ ᑲᒪᑲᑎᓯᐨ, ᑲᓇᑕᐍᐣᑕᓇᐣ 
ᑭᔭᐱᐨ ᐊᐘᔑᒣ ᒪᓯᓇᐦᐃᑭᓄᐣ᙮

ᐁᑲ ᑲᑎᐸᐦᐃᑲᑌᑭᐣ ᐏᒋᐦᐃᐍᐏᓇᐣ ᐃᑵᓂᐘᐠ ᐅᒋ 
ᑲᔭᔑᒋᓭᐘᐨ ᒪᒪᐤ ᓇᑐᑕᒪᑫᐏᓂᐠ 

ᐁᑲ ᑲᑎᐸᐦᐃᑲᑌᑭᐣ ᐊᐸᒋᑕᐏᓇᐣ ᐁᑿ ᐏᒋᐦᐃᐍᐏᓇᐣ ᑕᑿᓄᐣ 
ᐃᑵᓂᐘᐠ ᐅᒋ ᑲᔭᔑᒋᓭᐘᐨ ᒪᒪᐤ ᓇᑐᑕᒪᑫᐏᓂᐠ: 

•	 �ᓇᑐᑕᒪᑫᐏᓇᐣ ᐅᐏᒋᐦᐃᐍᐠ ᐊᔭᐘᐠ ᒋᐏᒋᐦᐃᑿ ᒋᑭᐡᑐᔭᐣ 
ᑭᒧᐡᑭᓀᐱᐦᐃᑫᐏᐣ ᐁᑿ ᒋᓇᑵᐍᐡᑐᒋᐣ ᑭᑲᑵᑎᐍᐏᓇᐣ 
ᐊᐣ ᐁᐃᔑ ᐱᒥᓭᑭᐣ ᑫᑯᓇᐣ ᑲᑐᒋᑲᑌᑭᐣ᙮

•	 �ᒪᒪᐤ ᐅᓇᑯᓂᑫᐏᓂᐠ ᐅᑕᔭᒥᑕᒪᑫᐏᐣ ᑕᑿᐣ, ᐁᑲ 
ᒋᑎᐸᐦᐃᑲᓂᐘᐠ, ᒋᓇᓇᑵᐍᐡᑐᐘᐨ ᐅᓇᑯᓂᑫᐏᓂᐠ 
ᑭᑲᑵᑎᐍᐏᓇᐣ ᐃᐍ ᐅᒋ ᒪᒪᐤ ᓇᑐᑕᒪᐏᓂᐠ ᐁᑿ 
ᓇᑐᑕᒪᑫᐏᓇᐣ ᑲᐃᔑᐱᒥᓭᑭᐣ᙮

•	 �ᑭᑕᑎᐸᐦᐊᒷ ᐅᓇᑯᓂᑫᐏᓂᐠ ᐅᑕᔭᒥᑕᒪᑫ ᒋᐏᒋᐦᐃᐠ᙮ ᑭᐡᐱᐣ 
ᒥᓂᑯᔭᐣ ᑎᐸᐦᐊᒼᑯᐏᐣ, ᐅᑕᔭᒥᑕᒪᑫ ᑲᑭᐏᒋᐦᐃᐠ ᑕᑭᓇᑐᑕᒪ 
ᐅᓇᑯᓂᑫᐏᓂᐠ ᑎᐸᐦᐊᒪᑫᐏᓂᓂ ᒋᑎᐸᐦᐃᑲᑌᓂᑭᐣ ᐃᒪ 
ᐅᒋ ᑲᓇᑕ ᐅᑯᒪᐏᓇᐠ᙮ ᒪᒥᑐᓀᐣᒋᑲᓂᐠ ᒥᓄᔭᐏᐣ ᐁᑿ 
ᒥᓄᓭᐏᓂᐠ ᐏᒋᐦᐃᐍᐏᓇᐣ ᑕᑿᓄᐣ 24 ᑕᐦᓱᑎᐸᐦᐃᑲᐣ 
ᑕᐦᓱᑭᔑᑲ ᐃᒪ ᐅᒋ ᐸᑯᓭᓂᒧᐏᓂᐠ ᒥᓄᔭᐏᓂᐠ 
ᐏᒋᐦᐃᐍᐏᐣ ᒪᒋᑭᑐᐣ 1-855-242-3310 ᓇᐣᑕ 
www.HopeForWellness.ca᙮ ᐊᔭᒥᑕᒪᑫᐏᐣ ᑕᑿᐣ 
ᐍᒥᐦᑎᑯᔑᒧᐏᓂᐠ, ᐸᑿᔨᔑᒧᐏᓂᐠ, ᐅᒪᐡᑭᑯᒧᐏᓂᐠ, 
ᐊᓂᔑᓇᐯᒧᐏᓂᐠ ᐁᑿ ᐃᓄᐠᑎᑐᐠ ᑲᐃᔑᓇᑐᑕᒪᓂᐘᐠ᙮



ᐊᐣᑎ ᑫᐏᑎᓇᒪᐣ ᑭᔭᐱᐨ ᐏᑕᒪᑫᐏᓇᐣ? 

ᑭᔭᐱᐨ ᐏᑕᒪᑫᐏᐣ ᐁᑿ ᓇᑕᐍᐣᑕᒪᐣ ᓇᑐᑕᒪᑫᐏᐣ ᒧᐡᑭᓀᐱᐦᐃᑲᓂᑭᐣ, ᐃᓇᐱᐣ ᐃᒪ ᐅᑯᒪᐏᓇᐠ ᐊᓂᔑᓂᓂᐏ ᐊᑯᓯᐏᑲᒥᑯᐣ ᒪᒪᐤ 
ᓇᑐᑕᒪᑫᐏᓂᐠ ᒪᒪᑕᐘᐱᑯᐠ ᐃᒪ www.IHSettlement.ca᙮ 

ᑭᑕᑲᓄᓇᐠ ᑲᔦ ᐃᒪ ᐏᑕᒪᑫᐏᓂᐠ ᒪᒋᑭᑐᓂᐠ ᐅᒪ 1-888-592-9101 (ᑕᐦᓱᑭᔑᑲ ᑲᔭᓄᐦᑭᓇᓂᐘᐠ ᒣᑿᐨ 8 a.m.- 8 p.m. ᐘᐸᓄᐠ 
ᑎᐦᐊᐦᐃᑲᐣ ᑲᐃᓯᓭᐠ, ᑲᐏᐣ ᐃᐍ ᐁᐦᑕ ᒣᑿᐨ ᑲᑭᐱᒋᓇᓂᐘᐠ) ᑭᔭᐱᐨ ᐏᑕᒪᑫᐏᓇᐣ ᐁᑿ ᐏᒋᐦᐃᐍᐏᓇᐣ: 

•	 �ᒪᑯᓇᐣ 1 ᒋᐊᔭᒥᐦᐊᐨ ᑲᒪᒪᐏᑲᓇᐘᐸᑕᑭᐣ ᑫᑯᓇᐣ, ᒋᒣᒣᒋᑲᒋᑲᑌᐠ ᐁᐃᓯᓭᑵᐣ ᑭᓇᑐᑕᒪᐏᐣ, ᓇᐣᑕ ᐏᑲᑵᑎᐍᐤᔭᐣ ᐃᐍ ᐅᒋ 
ᒪᒪᑕᐘᐱᑯᐠ ᑲᐏᒋᑲᓇᐘᐸᒋᑲᑌᑭᐣ ᐃᑵᓂᐘᐣ 

•	 ᒪᑯᓇᐣ 2 ᒋᔑᓇᐸᐱᑫᓂᑯᔭᐣ ᒋᐊᔭᒥᐦᐊᐨ ᓇᑐᑕᒪᐏᓂᐠ ᐅᐏᒋᐦᐃᐍ 

•	 ᒪᑯᓇᐣ 3 ᒋᔑᓇᐸᐱᑫᓂᑯᔭᐣ ᐃᒪ ᐸᑯᓭᓂᒧᐏᐣ ᐃᐍ ᒥᓄᔭᐏᐣ ᐏᒋᐦᐃᐍᐏᐣ ᒪᒋᑭᑐᐣ  

ᑭᑕᑲᓄᓇ ᑲᔦ ᒪᒪᐤ ᐅᑕᔭᒥᑕᒪᑫ ᐅᓇᑯᓂᑫᐏᓂᐠ ᑲᑵᐃᐍᐏᓇᐣ ᐅᒋ ᐃᐍ ᓇᑐᑕᒪᐏᐣ ᑎᐸᐦᐊᒪᑯᐏᐣ ᓇᐣᑕ ᓇᑐᑕᒪᑫᐏᓇᐣ ᑲᐃᔑ 
ᐱᒥᓭᑭᐣ ᐅᐍ ᑲᑿᔭᑎᓂᑲᑌᐠ ᑫᐃᔑ ᑭᑎᓇᓂᐘᐠ᙮ ᑲᐏᐣ ᑲᑎᐸᐦᐃᑫᓯᐣ ᐊᔭᒥᐦᐊᐨ ᒪᒪᐤ ᐅᑕᔭᒥᑕᒪᑫ᙮ 

ᐘᐸᓄᐠ ᑲᓇᑕ (ONT, NB, NFLD, NS, PEI, QC) 

Koskie Minsky LLP   	� 20 Queen St West
ᑯᐢᑭ ᒥᐣᐢᑭ ᐅᓇᑯᓂᑫᐏᓂᐠ ᐅᑕᔭᒥᑕᒪᑫ	� Toronto, ON M5H 3R4  

ᒪᒪᑕᐘᐃᑯᐠ ᒪᓯᓇᐦᐊᒪᑐᐏᓂᐠ: IndianHospitalsClassAction@KMLaw.ca
ᒪᒋᑭᑐᐣ: 1-866-777-6308 

ᓀᑲᐱᐘᓄᐠ ᑲᓇᑕ (AB, BC, MB, NT, NU, SK, YK)

Cooper Regel LLP    	� 77 Chippewa Road
ᑯᐱᕑ ᕑᐃᐠᓫᐁ ᐅᓇᑯᓂᑫᐏᓂᐠ ᐅᑕᔭᒥᑕᒪᑫ	� Sherwood Park, AB T8A 6J7  

ᒪᒪᑕᐘᐃᑯᐠ ᒪᓯᓇᐦᐊᒪᑐᐏᓂᐠ: Info@CooperRegel.ca
ᒪᒋᑭᑐᐣ: 1-866-777-6308 

Merchant Law Group LLP    	� 2710 17th Avenue SE
ᒥᕑᒋᐣᐟ ᐅᓇᑯᓂᑫᐏᓂᐠ ᐅᑕᔭᒥᑕᒪᑫᐠ	� Calgary, AB T2A 0P6  

ᒪᒪᑕᐘᐃᑯᐠ ᒪᓯᓇᐦᐊᒪᑐᐏᓂᐠ: Hospitals@MerchantLaw.com
ᒪᒋᑭᑐᐣ: 1-888-652-7020 

Klein Lawyers LLP    	� 1385 West 8th Avenue #400
ᐠᓫᐊᐣ ᐅᓇᑯᓂᑫᐏᓂᐠ ᐅᑕᔭᒥᑕᒪᑫᐠ	� Vancouver, BC V6H 3V9  

ᒪᒪᑕᐘᐃᑯᐠ ᒪᓯᓇᐦᐊᒪᑐᐏᓂᐠ: IHClassAction@CallKleinLawyers.com
ᒪᒋᑭᑐᐣ: 604-874-7171


